
Касалликдан 
нолийвериш 

µам 
касалликдир

Кун µикмати

zarafshonbot

ЯНГИ ЎЗБЕКИСТОНДА ЭРКИН ВА ФАРОВОН ЯШАЙЛИК!

Форумда партиядан вилоят ва туман 
Кенгашига сайланган депутатлар,  Бош ва-
зирнинг Жомбой туманидаги тадбиркорлар 
мурожатларини кўриб чиқиш қабулхонаси 
тадбиркорлигини бошламоқчи бўлган фуқаро-
ларнинг ер, кредит олишдаги муаммоларини 
ўрганди.

Мулоқот давомида тадбиркорлар ва соҳада 
фаолиятини  бошлаш истагидаги шижоатли 
фуқароларнинг 15 дан ортиқ мурожаатлари 
қабул қилинди.

Хусусан, Ситора Ёқубованинг мурожаати-
га асосан “Жомбой олтин далалари” фермер 
хўжалигидан ғалладан бўшаган ердан такро-
рий экин экиб, даромад олиши учун 0,20 га. ер 
майдони ажратиладиган бўлди.

Тумандаги Қудуқли маҳалласида яшовчи 
фуқаро Шохиста Халилова уй боғчаси очиш 
мақсадида банкка кредит олиш учун мурожаат 
қилди. У яшаш хонадонининг эгалик ҳуқуқини 
тасдиқловчи ҳужжати йўқлиги сабабли тадбир-
корлик фаолиятини бошлолмай овора бўлиб 
юрганлигини билдирди. Масалага ҳамкор таш-
килотлар билан ечим топиладиган бўлди.

Албатта, баъзи муаммолар тегишли мута-

садди ташкилотларга депутатлик сўровлари 
чиқаришни тақозо қилади.

Мисол учун, Эски Жомбой маҳалласининг 
марказий кўчасига ўрнатилган тунги ёрит-
кичлар ишламаслиги тўғрисида шикоят тушди.

Ушбу маҳаллада яшовчи Фотима Танги-
рова ва Саодат Саломова куз, қиш ва баҳор 
мавсумларида электр энергияси таъминотида 
жуда кўп узилиш бўлиши, 1960-1965 йиллар-
да ўрнатилган симёғочлар мутлақо яроқсиз 
ҳолга келиб қолганлигини билдирди. Улар 
шунингдек, 2019 йилда трансформатор олиб 
келинган бўлса-да, тармоққа уланмаганини 
таъкидлаб, ушбу масалада амалий ёрдам 
сўради. 

Зебо Душанова Бесаид-2 қишлоғининг 
кўчаларига  тош ҳам тўкилмаганлиги сабабли 
ёзда чангдан, қишда эса лойдан юриб бўлмас-
лигидан нолиди.

Мулоқот давомида мутасадди ташкилотлар 
билан ҳамкорликда кўтарилган ҳар бир маса-
лага ижобий ечим топишга келишиб олинди.

Нодир ТЎРАЕВ,
халқ депутатлари Жомбой тумани

Кенгаши депутати.

Липиллаган свет билан
лой кўчада тадбиркорлик
ривожланадими?

Ўзбекистон Республикасининг Сайлов кодекси, 3-модда. 
Ўзбекистон Республикасида сайлов ўтказишнинг асосий 
принциплари:

Ўзбекистон Республикасида сайлов умумий, тенг, тўғридан-тўғри 
сайлов ҳуқуқи асосида яширин овоз бериш орқали ўтказилади.

Сайлов очиқ ва ошкора ўтказилади.

Тарихни миллатчиликдан 
ажратиб олиш муҳим. Айни 
чоғда, мафкурасиз, миллий 
ғоя ва манфаатларсиз тарих 
бўлмаслигини ҳам унутмаслик 
керак. Ҳар қандай халқ ёки 
давлатнинг тарихи энг аввало, 
ўша халқ ёки мамлакат ман-
фаатларига хизмат қилсагина 
ҳақиқий тарих ҳисобланади.

Қаҳрамон РАЖАБОВ,
тарихчи олим.

2021-2022 ўқув йилида Самарқанд 
вилояти олий таълим муассаса-
ларига ўқишга қабул қилиш учун 
тест синовлари 5 та майдонда 
бўлиб ўтади. Белгиланган ҳудуд 
ва майдонлар қуйидагилар:

1-ҳудуд: «Локомотив» футбол 
майдони (манзил: Самарқанд шаҳри Депо 
кўчаси, 79-уй).

2-ҳудуд: Cамарқанд шаҳридаги 
2-БЎСМ майдони (манзил: Самарқанд 
шаҳри Сартепа маскани, Туркистон кўча-
си, 105-уй).

3-ҳудуд: Самарқанд шаҳридаги 
“Нурафшон” футбол майдони (манзил: 
Самарқанд шаҳри Кимёгарлар қўрғони, 
Нурафшон МФЙ).

4-ҳудуд: Самарқанд туманидаги 
БЎСМ футбол майдони (манзил: Са-
марқанд тумани Рустам қишлоғи).

5-ҳудуд: Жомбой туманидаги БЎСМ 
футбол майдони (манзил: Жомбой тума-
ни Тошкент кўчаси, 7-уй).

Давлат тест маркази
вилоят бўлими.

15 йилдан буён маҳаллада ишлайман. 2006 йилда 
котиба сифатида фаолият бошлаган бўлсам, 2019 
йилда маҳалла фуқароларининг менга бўлган ишон-
чи сабаб Самарқанд шаҳридаги Марҳабо маҳалла 
фуқаролар йиғинига раис этиб сайландим. Маҳалла-
мизда 4 мингдан зиёд аҳоли, 20 та миллат ва элатлар 
тотувликда яшайди. Уларнинг барчаси бирдам ва 
ҳамжиҳат. Ҳеч бир байрам, тўй-маросимлар уларсиз 
ўтмайди. Байрамларда ўз миллий таомларини, куй-қў-
шиқларини, либосларини намойиш этади. Дилдан 
суҳбат қуришади. Маҳалламиздаги кам таъминланган, 
кекса ва ногиронлар доимий эътиборда. Ўтган йили 
пандемия даврида ҳам маҳалламиздаги тадбиркор-
лардан бири “Темир дафтарга” киритилган 20 га яқин 
оилани моддий таъминлаб турди. Саховат ва меҳр 
маҳалламизнинг анъаналаридан.

Оиламиз ҳам турли миллат вакилларидан иборат. 
Отам арман, онам рус миллатига мансуб. Лекин оила-
мизда барча урф-одатлар, қадриятлар қадрланади. 

Анжелика САРАДЖАНОВА.

Яқинда Президент фармонига 
кўра, Халқлар дўстлиги куни муно-
сабати билан бир гуруҳ юртдошла-
римиз давлат мукофотлари билан 
тақдирланган эди. Улар орасида 3 
нафар самарқандлик ҳам бор.
Вилоят ҳокимлигида мукофотланганлар-

ни тақдирлаш маросими бўлиб ўтди. Унда 
юртимизда яшаётган барча миллат ва элат 
вакиллари ўртасида миллатлараро тотув-
лик муҳитининг мустаҳкамланишига ҳисса 
қўшаётган, миллий маданий марказлар ва 
дўстлик жамиятлари фаолияти самарадор-
лигини ошириш борасида фидойилик билан 
меҳнат қилаётган самарқандлик 8 нафар 
фуқарога “Халқлар дўстлиги” кўкрак нишо-
ни топширилди.

– Вилоятимизда 5 минг нафарга яқин 
озарбайжон миллатига мансуб фуқаролар 
бор, - дейди озарбайжон миллий маданий 
маркази раҳбари Одил Мирзаев. - Улар-
нинг асосий қисми Самарқанд шаҳри ва 
Паст Дарғом туманида истиқомат қилади. 
Ўзбеклар билан урф-одатларимиз ўхшаш, 
тўй-маросимларимиз бир. Фарзандларимиз 
боғча ва мактабда бирга таълим олиша-
ди. Юртимизда барча миллат вакилларига 

бирдек имкониятлар яратилган. Биз бундан 
миннатдормиз. Қувонарлиси, байрам му-
носабати билан “Халқлар дўстлиги” кўкрак 
нишони билан тақдирландим. Бу кўнглимга 
ҳузур бағишлаб, зиммамга масъулият юкла-

ди. Бундан кейин ҳам юртимиз равнақи 
учун сидқидилдан меҳнат қиламан.

Тадбирда Вазирлар Маҳкамаси ҳузури-
даги Миллатлараро муносабатлар ва хори-
жий мамлакатлар билан дўстлик алоқалари 

қўмитаси раиси ўринбосари Валерий Тян, 
вилоят ҳокимининг ўринбосари Д.Мамадқу-
лов иштирок этди.

Тўлқин СИДДИҚОВ,
Бахтиёр МУСТАНОВ.

Кейинги йилларда юртимиз қишлоқ хў-
жалиги соҳасида рентабелли йўналишлар-
ни ривожлантириш, ҳар бир қарич ердан 
самарали фойдаланишга жиддий эътибор 
қаратилиши, муҳими, бу борада давлат то-
монидан бир қатор имконият ва имтиёзлар 
яратилиши Булунғурда узумчилик анъана-
ларини тиклашга туртки берди.

– Ҳудудларни ижтимоий-иқтисодий ри-
вожлантириш, аҳоли бандлигини таъмин-
лаш мақсадида ҳар бир маҳалланинг ўсиш 
нуқталари белгиланганда туманимиздаги 
Чўянтепа, Авлиёпарпи ва Чорбоғ маҳал-
лаларида узум етиштириш асосий драйвер 
сифатида қайд этилди, – дейди Булунғур 
тумани деҳқон хўжаликлари ва томорқа ер 
эгалари кенгаши раиси Аслиддин Пўла-
тов. – Бу маҳаллалардаги деярли ҳар бир 
хонадонда узум етиштирилади. Фермер ва 
деҳқон хўжаликларининг асосий фаоли-
яти тури ҳам шу соҳага йўналтирилган. 
Ушбу маҳаллалар тажрибаси бошқаларга 
ҳам ибрат қилиб кўрсатилди ҳамда мав-
жуд шарт-шароит ва имкониятлар ҳисобга 
олиниб, яна ўн маҳаллани узумчиликка 
ихтисослаштириш бўйича чора-тадбирлар 
белгиланганди. Шунингдек, яқинда давла-
тимиз раҳбари томонидан юртимизда узум-
чиликни ривожлантириш масалаларига 
бағишлаб ўтказилган йиғилишда берилган 
топшириқлар асосида туманимизда 3 минг 
гектар майдонда саноатбоп кишмиш ва 
хўраки узум экиладиган бўлди. Шу йўна-
лиш бўйича 4 та кластер ташкил этилади. 

Туманнинг Чорбоғ маҳалласида 3400 
аҳоли истиқомат қилади. Бу ердаги 600 
га яқин хонадоннинг ҳар бирида узум 
етиштирилади ва оилаларнинг асосий да-
ромади шу неъмат ҳисобидан. 

Маҳалла раиси Муҳиддин Қаюмовнинг 
айтишича, аҳоли азалдан шу иш билан 
шуғулланади. Шу пайтгача одамлар ўз 
ҳовлисида ёки фермер, деҳқон хўжалиги 
ерларида токни ерда ўстирган, шпаллер 
усулида парваришлаган бўлса, кейинги 
йилларда ишком қилиб мўл ва сифатли 
ҳосил олишга эришмоқда.

Жумладан, шу маҳаллада яшовчи 
Султон Пардаев 25 сотихлик токзорини 
ишкомга айлантириб ҳар йили 10 тоннага-
ча ҳосил олмоқда.  

– Бу узумзорлар деярли менинг ёшим 
билан тенг, – дейди Султон аканинг 
фарзанди,  29 ёшли Сардорбек Ма-
матқулов. – Бобом эккан бу токларни 
отам билан бирга парваришлаяпмиз. 
Рўзғоримиз шу меҳнатимиз ортидан ўта-
ди, орзу-ҳавасларимизга ҳам узум, май-
из етиштириш орқали эришамиз. Илгари 
бу токлар симга тортилган эди. Кейин 
водий вилоятларига бориб, ишком усу-
лида ҳосил етиштириш тажрибасини ўр-
ганиб келдик ва токзоримизни ишкомга 
айлантирдик. Бу усулда ҳосилдорлик 
анча юқори бўлар экан, узумнинг си-
фати ҳам анча юқори. Муҳими, ишком 
токка ишлов бериш, турли касалликлар-
дан асрашда жуда қулай экан.

Индаллосини айтганда...

Тадбиркорлар ва ишбилармонлар ҳаракати - Ўзбекистон либерал-демокра-
тик партияси томонидан Жомбой туманида ташкил этилган "Депутатлар ва 
тадбиркорлар мулоқоти" форумидан шундай хулоса қилиш мумкин. 

Самарқандда тест 
синовлари қаерда 
ўтказилади?

Саноатбоп узум тайёрлаш ва уни қайта ишлашда республика миқёси-
да Булунғурнинг  муносиб ўрни бўлган. Аммо кейинчалик бу соҳанинг 
эътибордан четда қолиши, маҳсулотни қайта ишлаш технологиялари-
нинг эскириши натижасида узумчилик бўйича шуҳрат йўқола борди.

Булунғурда учта узумчилик 
кластери ташкил этилади

Юздан ортиқ миллат ва элатлар яшай-
диган юртимизда менинг ҳам арзимас 
меҳнатим қадрлангани қалбимни фахрга 
тўлдирди. Президентимизнинг фармонига 
кўра, Халқлар дўстлиги куни муносабати 
билан “Шуҳрат” медали билан тақдир-
ландим. Бу ҳаётимдаги энг унутилмас кун 
бўлди. Давлатимиз ривожи учун қилаёт-
ган меҳнатим сабаб бугун юксак унвонга 
сазовор бўлиб турибман. 

Меҳнатим юксак 
қадрланди

Турли миллат вакиллари
мукофотланди

Собиқ иттифоқ давридаги тизим 
билан бугунги адлия идоралари 
ўртасида қандай фарқ бор?

Биринчидан, миллий адлия 
вазирлиги иттифоқ давридагидан 
фарқли ўлароқ, судлар фаолия-
тига аралашмайди. Ваҳоланки, 
ўтган асрнинг 80-90 йилларида суд 
идораларини ташкил этиш, идора 
ходимларини танлаш, жой-жойига 
қўйиш ва тарбиялаш, судларнинг 
ишларни ташкил қилишини тек-
шириб бориш адлия вазирлиги 
ваколатида бўлган.

Мустақиллик йилларида ад-
лия тизимида аҳоли ва юридик 
шахслар билан яқиндан мулоқот 
йўлга қўйилган. Мулоқотнинг янги, 
замонавий ва таъсирчан шакллари 
амалиётга жорий этилиб, иннова-
цион лойиҳалар асосида тарғибот 
ва хизмат кўрсатишнинг ўзига хос 
кўринишлари яратиляпти.

Масалан, адлия идоралари то-
монидан давлат ва хўжалик бошқа-
руви органлари, шунингдек, турли 

мулкчилик шаклидаги корхона ва 
ташкилотлар фаолиятида қонун 
устуворлиги ҳамда қонунийликни 
таъминлаш чоралари кўрилмоқда. 
Албатта, бу борада айбдорни топиш 
ва жазолашга эмас, аксинча, хато 
ва камчиликлар бўлмаслигига 
алоҳида эътибор қаратиляпти. Айни 
шу тамойил асосида давлат орган-
лари томонидан қабул қилинади-
ган барча юридик ҳужжатларни 
ишлаб чиқиш, ҳуқуқий эксперти-
задан ўтказиш ва қабул қилишни 
тўлиқ электрон шаклга ўтказувчи 
“E-huquqshunos” электрон тизими 
ишга туширилди.

Вазирлик тизимининг асосий 
фаолият йўналишларидан бири 
жисмоний ва юридик шахслардан 
келиб тушаётган мурожаатлар 
билан ишлаш, уларда кўтарилган 
муаммоларга ўз вақтида ечим то-
пиш ҳисобланади. Бунда табиий-
ки, аввало фуқароларда ҳуқуқий 
онг ва саводхонлик даражасининг 
юксак бўлиши муҳим аҳамиятга 

эга. Бу борада вазирлик ҳузурида 
“Адолат” миллий ҳуқуқий ахборот 
маркази ташкил қилингани қайд 
қилинган йўналишдаги ишлар са-
марадорлигини оширишга хизмат 
қилмоқда.

Бундан ташқари, «Advice.uz» 
(e-maslahat.uz) ҳуқуқий ахборот 
порталининг яратилиши аҳолига 
турли ҳуқуқий масалалар бўйича 
бепул онлайн ҳуқуқий маслаҳат 
олишга имкон яратди. Буюк Брита-
ния тажрибаси асосида яратилган 
ҳуқуқий портал орқали турли ҳаётий 
ҳолатлар бўйича бепул маслаҳат ва 
тушунтириш берилади.

Фуқароларга ҳуқуқий масалалар 
бўйича бирламчи бепул юридик 
ёрдам кўрсатувчи «Мадад» но-
давлат нотижорат муассасаси ва 
унинг жойлардаги ҳудудий бюрола-
рининг ташкил этилиши аҳолининг 
ҳуқуқий маслаҳатлар олишида яна 
бир қулайлик бўлди. Шу билан 

бирга, фуқароларга сайёр ҳуқуқий 
маслаҳат бериш тизими йўлга қў-
йилди.

Бундан ташқари, ёш болалар 
учун “Bolahuquqlari.uz” электрон 
сайти яратилган, нотариал ҳаракат-
ларни амалга оширишда шаффоф-
ликни таъминлаш мақсадида “Нота-
риус” автоматлаштирилган ахборот 
тизими фаолияти йўлга қўйилгани 
ҳам фойдаланувчилар учун катта 
қулайлик бўлди.

Муҳим ўзгаришлардан бири – 
«Ягона дарча» ўрнида Давлат хиз-
матлари марказларининг ташкил 
этилиши ва Адлия вазирлиги тасар-
руфига ўтказилиши бўлди, дейиш 
мумкин. Мазкур соҳа фаолияти 
самарали йўлга қўйилиши нати-
жасида давлат хизматлари сони 
йил сайин ортиб бормоқда. Бунинг 
натижаси ўлароқ, мамлакатимиз 
жаҳоннинг «Doing Business 2018» 
глобал рейтингидаги «Бизнесни 
рўйхатдан ўтказиш» кўрсаткичи 
бўйича мавқеини мустаҳкамлаб 
бормоқда. 2020 йилда бу кўрсат-
кич бўйича давлатимиз 8-ўринни 
эгаллади.

Бугун адлия идоралари мала-
кали ва сифатли юридик хизмат 
олишда фуқаро ва ташкилотлар-
нинг манфаатларини таъминлаш, 
тадбиркорлик субъектларининг 
қонуний ҳуқуқ ва манфаатлари-
ни ҳимоя қилиш, аҳоли ҳуқуқий 
маданиятини ошириш, қонун 
устуворлигини таъминлашга хизмат 
қилмоқда.

Ориф МУҲАММАДИЕВ,
вилоят адлия бошқармаси 

бўлим бошлиғи.

Зотан, собиқ иттифоқ даврида инсон 
ва фуқароларнинг асосий ҳуқуқлари, эр-
кинликларига бўлган эътибор давлат ман-
фаатидан кейинги ўринда қараб келин-
ган. Истиқлол туфайли Конституциямизда 
бу масала биринчи ўринга кўтарилиб, 
давлат фуқароларнинг Конституция ва 
қонунларда мустаҳкамланган ҳуқуқлари 
ва эркинликларини таъминлаши қатъий 
белгилаб қўйилди.

Албатта, мустақиллик йилларида 
мамлакатимизда суд-ҳуқуқ соҳасидаги 
ислоҳотлар босқичма-босқич, тадрижий 
йўл билан амалга оширилди ва бу жара-
ён давом этмоқда. Хусусан, 1991-2000 
йилларни қамраб олган биринчи босқичда 
ўтиш даври ва миллий давлатчилик асос-
лари шакллантирилди. Яъни, суд тизими 
ижро этувчи ҳокимият органлари назо-
рати ва таъсиридан чиқарилди, мустақил 
ҳокимият сифатида шакллантирилди. 
Бунинг учун тизимнинг конституциявий 
ва процессуал кафолатлари таъминлан-
ди. Конституциямизнинг 106-моддасига 
мувофиқ, “Ўзбекистон Республикасида суд 
ҳокимияти қонун чиқарувчи ва ижро этув-
чи ҳокимиятлардан, сиёсий партиялардан, 
бошқа жамоат бирлашмаларидан мустақил 
ҳолда иш юритади”.

Умуман, тизимдаги ислоҳотларнинг 
биринчи босқичидаги энг муҳим ўзгариш-
лардан бири шуки, суд жараёнида айблов 
ва ҳимоя тенглигини таъминлашнинг таъ-
сирчан ҳуқуқий механизмлари яратилди. 
Апелляция тартибида иш юритиш жорий 
этилди.

2001-2010 йилларда ўтказилган 
ислоҳотларни шартли равишда иккинчи 
босқич сифатида баҳолаш мумкин. Бу 
даврда қонунчилик амалиётига биринчи 
марта жиноят ишларини судда кўришда 
ярашганлиги муносабати билан жиноий 
жавобгарликдан озод этиш институти 
киритилди.

Президентимизнинг тегишли фармони-
га асосан, 2008 йил 1 январдан мамлака-
тимизда бундай жазо жиноий жазо тури 
сифатида буткул бекор қилингани бугун 
кўпчиликнинг ёдидан ўчмаган бўлиши 
турган гап. Чунки, бунгача Жиноят ко-
дексида билиб-билмай ҳаёт сўқмоқларида 
адашган инсон умрига чек қўйиш билан 
боғлиқ жазо тури белгиланган эди. Тўғри, 
ислоҳотларнинг дастлабки босқичида 13 
та моддада белгиланган ўлим жазо тури 
5 та моддадан олиб ташланган эди. 2008 
йилдан унинг ўрнига умрбод ёки узоқ 
муддатга озодликдан маҳрум этиш жазоси 
жорий этилди.

Айни шу жараёнда мол-мулкни мусода-

ра қилиш жазоси ҳам бекор қилинганди. 
Шунингдек, «Хабеас корпус» институти 
жорий этилиб, қамоққа олишга санкция 
бериш ҳуқуқи судларга ўтказилди. Ҳимоя-
чининг ҳуқуқий мақоми такомиллаштири-
либ, адвокатнинг ишда иштирок этиш тар-
тиби енгиллаштирилди ва унинг ваколат 
доираси кенгайтирилиб, далиллар тўплаш 
ҳуқуқига эга бўлди.

Суд-ҳуқуқ ислоҳотларининг кейинги 
босқичида судлар жиноят ишини қўзға-
тиш ҳуқуқига эга субъектлар доирасидан 
чиқарилди. «Хабеас корпус» институти 
кенгайтирилиб, айбланувчини лавозими-
дан четлаштириш, шахсни тиббий муасса-
сага жойлаштириш ҳақидаги илтимосно-
маларни кўриб чиқиш судлар ваколатига 
ўтказилди.

Аслида кейинги йилларда суд-ҳуқуқ 
соҳасини демократлаштириш ва эркин-
лаштириш, суд ҳокимиятининг фуқаро-
ларнинг ҳуқуқлари ва қонуний манфа-
атларини ҳимоя қилиш борасидаги роли 
ва аҳамиятини ошириш борасида кенг 
кўламли ислоҳотлар амалга оширилди.

Мисол учун, мустақил орган – Су-
дьялар олий кенгаши ташкил этилиб, 
судьяларни танлаш ва лавозимларга 
тайинлашда очиқ, ошкора ва муқобил 
танлов тизими жорий этилди. Судьялик 
лавозимига биринчи маротаба беш йил 
ва кейин ўн йил муддатга, шундан сўнг 
муддатсиз тайинлаш (сайлаш)ни назарда 
тутувчи тартиб жорий этилиши ҳам суд 
ҳокимиятининг ва судьяларнинг нуфузини 
оширишга хизмат қилмоқда.

Қолаверса, судлар фаолиятига замо-
навий ахборот-коммуникация технологи-
яларини жорий этишга алоҳида эътибор 
қаратилди.

Бундан ташқари, «Бир суд – бир инс-
танция» тамойили бўйича суд ишларини 
назорат тартибида кўриш институтини 
тугатиш, амалга оширилган қатор ташки-
лий-тузилмавий ўзгаришлар ҳақида яна 
узоқ гапириш мумкин.

Хулоса шуки, ислоҳотларнинг барча-
си судларни чинакам адолат қўрғонига 
айлантиришга қаратилган.

Зафар АЛЛАБОЕВ,
вилоят фуқаролик ишлари бўйича 

судлов ҳайъати раиси.
Фахриддин ҚАРШИЕВ,

вилоят фуқаролик ишлари бўйича 
судлов ҳайъати судьяси.

Негаки, истиқлол туфайли, 
Конституциямизнинг 13-модда-
сида “..... инсон, унинг ҳаёти, 
эркинлиги, шаъни, қадр-қиммати 
ва бошқа дахлсиз ҳуқуқлари олий 
қадрият ҳисобланади...” дея қайд 
этилди. Кундалик ҳаётда ҳам 
шундай бўлишини тегишли давлат 
органлари, жумладан, прокурату-
ра идоралари таъминлайди.

Бугун прокуратура органлари 
бундан 30 йил олдинги прокура-
турадан мутлақо фарқ қилади. 
Унинг тизими қуйидагилардан 
иборат:

Ўзбекистон Республикаси Бош 
прокуратураси, Қорақалпоғистон 
Республикаси прокуратураси, 
вилоятлар ва Тошкент шаҳар 
прокуратуралари, туманлар ва 
шаҳарлар прокуратуралари, 
вилоят прокуратураларига тенг-
лаштирилган ҳарбий прокурату-
раси, транспорт прокуратураси, 
туман прокуратураларига тенг-
лаштирилган, ҳудудий ҳарбий, 
транспорт ва ихтисослаштирил-
ган прокуратуралар.

Шунингдек, Бош прокуратура 
ҳузурида Иқтисодий жиноятларга 
қарши курашиш департаменти ва 
Мажбурий ижро бюроси, шу-
нингдек, уларнинг жойлардаги 
бўлинмалари фаолият юритади.

МИЛЛИЙ ПРОКУРАТУРА 
ҚАНДАЙ ШАКЛЛАНДИ?
Ўтган асрнинг 80-йиллари 

охири ва 90-йилларнинг бошла-

рида Ватанимиз мустақиллигига 
эришиш йўлида қўйилган ҳар 
бир қадам миллий прокурату-
рамизнинг шаклланиши учун 
ҳуқуқий замин яратди. Жумла-
дан, Ислом Каримов ташаббуси 
билан 1990 йил 24 мартда прези-
дентлик лавозими жорий этилиб, 
20 июнда Мустақиллик деклара-
цияси эълон қилинди.

Декларацияда совет иттифоқи 
олий органининг ҳар қандай 
қарорлари Ўзбекистон ССР Олий 
Кенгаши томонидан тасдиқланга-
нидан кейингина республика ҳу-
дудида кучга эга бўлиши белги-
лаб қўйилди. Бу ҳолат, айниқса, 
фаолиятини Иттифоқ миқёсидаги 
қонун доирасида юритувчи ва 
марказга вертикал бўйсунув асо-
сида иш олиб бориши белгилан-
ган Ўзбекистон прокуратураси 
органлари учун муҳим аҳамият 
касб этди.

Шу тариқа 1990 йил 1 ноябр-
да “Ўзбекистон ССРда ижроия ва 
бошқарув ҳокимиятининг тузи-
лишини такомиллаштириш ҳамда 
Ўзбекистон ССР Конституциясига 
ўзгартиш ва қўшимчалар кири-
тиш тўғрисида”ги қонун қабул 
қилинди. 

Қонун билан Ўзбекистон ССР 
прокурори ва унинг ўринбосар-
лари СССР Бош прокурори то-
монидан эмас, балки Ўзбекистон 
ССР Президентининг тақдимига 
биноан мамлакат Олий совети то-
монидан тайинланиши белгилан-

ди. Бу билан республикамизда 
прокуратуранинг тўғридан-тўғри 
СССР прокуратурасига бўйсунуви 
институтига барҳам берилди. У 
фақат Ўзбекистон Президенти 
ва Олий совет олдида ҳисобдор 
ва жавобгар эканлиги Асосий 
қонунда белгилаб қўйилди.

ЭНДИ ЖАЗОЛОВЧИ
ОРГАН ЭМАС
Ўзбекистон миллий проку-

ратураси давлатимиз мустақил 
бўлгач, Биринчи Президенти-
мизнинг 1992 йил 8 январда-
ги “Ўзбекистон Республикаси 
прокуратураси органлари тўғри-
сида”ги фармони билан ташкил 
этилган. Ҳужжатга мувофиқ, 
Ўзбекистон ССР прокуратура-
си Ўзбекистон Республикаси 
прокуратурасига айлантирил-
ди. Айнан шу сана мустақил 
респуб ликамиз миллий проку-
ратураси ташкил топган кун 
сифатида тарихга кирди.

Шунингдек, қайд қилинган 
фармон асосида биринчи марта 
прокуратура органлари фаоли-
ятининг устувор йўналишлари 
қаторида инсон ва фуқаролар-
нинг ҳуқуқ ҳамда эркинликлари-
ни муҳофаза қилишга қаратилган 
қонунларнинг ижро этилиши 
устидан назорат олиб бориш 
алоҳида йўналиш сифатида 
белгиланди. Яъни, 1992 йил 9 

декабрда “Прокуратура тўғриси-
да”ги Қонуннинг қабул қилиниб, 
тизимга ҳаётимизни янгилаш 
жараёнларида қонун устуворли-
гини таъминлашда ҳал қилувчи 
ўрин берилди.

Рост, 2000 йилларгача 
юртимизда ҳаётимизни тубдан 
янгилаш бўйича илк қадамлар 
қўйилганди. Кўпгина соҳалар қа-
тори, прокуратура тизимида ҳам 
истиқлолнинг кейинги 10 йилли-
гида орган фаолиятини белги-
лаб берувчи ҳуқуқий асослар 
такомиллаштирилди, уларнинг 
ҳуқуқий мақоми ва ваколатла-
рига бир қатор ўзгартиришлар 
киритилди.

Жумладан, 2001 йил 29 
августда “Прокуратура тўғри-
сида”ги Қонун янги таҳрирда 
қабул қилинди. Унга асосан 
Ўзбекистон Республикаси про-
куратураси Ўзбекистон Респуб-
ликаси Бош прокуратурасига 
айлантирилди. Шунингдек, 
прокурорлик назорати тизими-
га ҳам жиддий ўзгартиришлар 
киритилди. Муҳим ўзгартиш 
фуқароларнинг қонунларга 
риоя этишлари устидан назорат 
прокурор функциясидан олиб 
ташланди. Бу орқали иттифоқ 
давридан буён одамлар онгида 
бўлган прокуратура “қораловчи 
идора”, деган тушунчага барҳам 
берилди. Мустабид тузум дав-

рида деярли барча кишилар 
прокуратура органлари ходим-
ларини фақат жазоловчи тизим 
вакиллари сифатида биларди.

ХАЛҚ МАНФААТЛАРИ
УЧУН ХИЗМАТГА
КИРИШДИ
Албатта, кейинги 4-5 йил-

да барча соҳаларда бўлгани 
каби прокуратурада ҳам ўзига 
яраша ислоҳотлар амалга 
оширилди.

Мисол учун, Ўзбекистон 
Республикасининг 2016 йил 19 
декабрдаги қонунига мувофиқ, 
8 январь Ўзбекистон Республи-
каси прокуратура органлари 
ходимлари куни этиб белгилан-
ди. Бу прокуратура органлари 
фаолияти самарадорлигини 
янада оширишга, соҳа ходимла-
ри меҳнатини рағбатлантиришга 
хизмат қилди.

2017 йилдан бошлаб барча 
даражадаги прокуратура ор-
ганлари раҳбарларининг аҳоли 
олдида ҳисобот бериш тизи-
ми жорий этилди. Натижада, 
прокуратура органларининг 
эшиги аҳоли учун очилди, соҳа 
мутасаддиларининг халқимизга 
ҳисобдорлиги таъминланди.

Умуман, Президентимиз Шав-
кат Мирзиёевнинг «Прокуратура 
органларининг ижтимоий-иқти-
содий ислоҳотлар ва мамлакатни 

модернизация қилиш, инсон 
ҳуқуқ ва эркинликлар ишончли 
ҳимоя қилинишини таъмин-
лашдаги ролини кучайтириш 
тўғрисида»ги фармони соҳа 
ходимларининг асосий вазифаси 
халқ манфаатлари учун хизмат 
қилиш эканлигини белгилаб 
берди.

Зотан, ҳужжатда қуйидаги 
йўналишлардаги вазифалар таъ-
минланишига алоҳида эътибор 
қаратилиши кўзда тутилган:

• ҳудудларни комплекс 
ривожлантириш дастурлари 
сўзсиз бажарилиши, ислоҳот-
ларни амалга оширишга халақит 
бераётган тизимли нуқсонларни 
аниқлаш ва бартараф этиш;

• тадбиркорлик фаолиятини 
ҳар томонлама қўллаб-қувват-
лаш, тадбиркорлик субъектлари 
ҳуқуқ ва манфаатларини ишонч-
ли ҳимоялаш; 

• аҳоли билан тўғридан-тўғри 
ва очиқ мулоқот ўрнатилиши, 
фуқаролар мурожаатлари ўз 
вақтида кўриб чиқилиши ва ҳал 
этилиши;

• профилактик тадбирлар-
нинг, хусусан, вояга етмаганлар 
ва ёшлар ўртасидаги самарадор-
лиги, ҳуқуқбузарликлар содир 
этилиши сабабларини аниқлаш 
ва бартараф этиш;

• кам таъминланган оилалар-
ни манзилли ижтимоий ҳимоя қи-

лиш, янги иш ўринлари яратиш 
дастурларининг амалга оширили-
ши, иш ҳақи, пенсия, стипендия 
ва нафақалар ўз вақтида тўла-
ниши;

• малакали тиббий ёрдам 
кўрсатилиши, дори-дармон 
воситаларининг аҳоли учун 
мақбуллиги, таълим жараёни си-
фати, таълим муассасаларидаги 
давомат; 

• фуқаролар, биринчи галда 
ёш оилалар ва етим болаларни 
арзон уй-жой, уй олиш кредит 
ресурслари билан таъминлаш, 
коммунал хизматлар кўрсатиш 
сифати ва ҳисоб-китобларнинг ўз 
вақтида амалга оширилиши;

• табиий ресурслар, ер май-
донларидан мақсадли ва самара-
ли фойдаланиш.

    Исматулла ЙЎЛДОШЕВ,

прокуратура фахрийси.

Мамлакатимиз мустақиллигининг 30 йиллигини нишонлаш арафаси-
да ўтган давр мобайнида босиб ўтилган мураккаб йўлимизга яна бир 
назар ташлаш, мустақил тараққиётимиз давомида амалга оширилган 
ишлар, эришган натижаларни холисона баҳолаш ва уларнинг моҳияти 
ва аҳамиятини кенг жамоатчиликка етказиш мақсадга мувофиқ.

Адолат қўрғони

Давлат қораловчилари эмас,
эркинлигимиз ҳимоячилари

Ҳар бир байрамнинг ўзига хос шукуҳи, дилларга 
бағиш лайдиган қувончи бўлади. Мустақиллик байра-
ми эса юртимизга ҳурлик, халқимизга эркинлик олиб 
келган улуғвор айём ҳисобланади.

Адлия: кеча ва бугун
Кейинги 30 йилда инсон қадр-қиммати, шаъни, ҳуқуқ 
ҳамда эркинликлари дахлсизлигини кафолатлашга 
қаратилган қонунчилигимиз умуминсоний тамойиллар 
ва миллий қадриятлар асосида ривожланди. Бунга мос 
тарзда адлия органлари ҳамда муассасалари фаолия-
тида ҳам муҳим ўзгариш ва янгиланишлар рўй берди. 
Аслида мустақил мамлакатимиз адлия органларини 
барпо этишнинг тамал тоши Ўзбекистон Республикаси 
Президентининг 1992 йил 8 январдаги фармони билан 
қўйилганди.

Бугун шубҳасиз, мобил алоқа тизими 
энг кўп фойдаланадиган, ахборот ола-
диган воситалардан бирига айланди. 
Турли тарғибот тадбирларида бу воси-
та янги имкониятлар эшигини очмоқда. 
Жумладан, Марказий сайлов комисси-
яси, Project Managers компанияси ва 
Тошкент шаҳридаги Инҳа университети 
ҳамкорлигида “Сайлов-2021” мобил 
иловаси яратилди. Илова орқали ҳар 
бир сайловчига сайлов ҳақида ахбо-
ротларни мобил алоқа тизими орқали 
етказиш йўлга қўйилади.
Сайловчини қизиқтирадиган барча савол-

ларга тезкорлик билан жавоб беришни ташкил 
қилиш, зарур адабиётлар, ўқув қўлланмалари, 
тест саволлари, сайловга оид маълумотлар ва 
ахборотлар билан таъминлашда бу янгиликнинг 
самара бериши, шубҳасиз.

Иловада бўлимлар, сайлов участкалари, 
масс-медиа, тестлар ва ёрдам саҳифалари 
яратилган. Маълумотлар базасининг “Бўлимлар” 
саҳифасида “Ўқув материаллари”, “Эслатмалар”, 
“Сайлов қонунчилиги”, “Кутубхона” рукнлари 
жойлаштирилган.

Умуман, илова саҳифалари сайловчи, сайлов 
комиссияси аъзоси, кузатувчилар, номзодлар ва 
уларнинг ишончли вакиллари учун барча зарур 

ҳуқуқий ахборотлар билан тўлдирилган.
“Ўқув материаллари” рукнида октябрда 

ўтказиладиган сайловларнинг конституция-
вий-ҳуқуқий асослари, сайлов комиссиялари 
тизими, ваколатлари ва вазифалари, сайлов 
жараёнида хорижий давлатлар, халқаро ташки-
лотлар кузатувчиларининг иштироки, уларнинг 
ҳуқуқ ва мажбуриятлари, маҳаллий кузатувчи-
лар ва ваколатли вакилларнинг ҳуқуқ ва маж-
буриятлари, сайловчилар рўйхати билан ишлаш 
ҳақида зарур маълумотлар тайёрланган.

Шу ўринда қайд этиш лозимки, сайлов жараён-
ларини бошқариш ахборот тизими (СЖБАТ) ҳамда 
сайловчиларнинг ягона электрон рўйхати (СЯЭР) 
такомиллаштирилмоқда. Бунда фуқароларнинг 
доимий ва вақтинчалик яшаш жойлари, ҳудудлар, 
кўчалар, уйлар ва хонадонларнинг номлари ҳамда 
рақамлари электрон шаклда аниқ-равшан белгилан-
япти. Яъни, яшаш манзилида рўйхатда бўлмаган 
ва вафот этган фуқаролар рўйхатдан чиқарилиб, 
амалда яшаб турган, лекин маълумотлар базасида 
бўлмаган фуқаролар қайд қилинмоқда.

Сайлов участкалари ва комиссияларида овоз 
беришни ташкил қилиш, сайлов натижалари-
ни аниқлаш ҳамда эълон қилиш асосий масала 

ҳисобланади. Шу боис, “Сайлов-2021” мобил 
иловасида ушбу мавзуларда ўқув материаллари 
тақдимотлари, маъруза матнлари, инфографика-
лар, видео-дарслар жойлаштирилган.

“Эслатмалар” рукнида ҳам сайлов ташкилот-
чилари, комиссиялар, кузатувчилар, ваколатли 
вакиллар учун зарур услубий тавсиялар мавжуд.

Дарвоқе, авваллари сайловларда фақат Кон-
суллик ваколатхоналаридан расман рўйхатдан ўт-
ган ўзбекистонликлар ўзларининг конституциявий 
ҳуқуқларидан фойдалана оларди. Эндиликда, чет 
давлатларда истиқомат қилиб турган ватандошла-
римиз дипломатик ваколатхоналарнинг консуллик 
ҳисобида бўлмаса ҳам сайловчилар рўйхатига 
киритилиши ва хорижий мамлакатларда сайлов-
чилар яшаётган ёки ишлаётган жойида кўчма 
қутилар орқали овоз беришлари мумкин бўлади.

Бунинг учун электрон мурожаат қилиш им-
конини берувчи хизмат жорий этилади. Шу мақ-
садда Ташқи ишлар вазирлигининг saylov.mfa.uz 
сайтида мазкур хизмат синовдан ўтказилмоқда. 
Ушбу хизмат сайлов қонунчилигида белгиланган 
муддатларда тўлиқ ишга туширилади.

Жасур ТУРСУНБОЕВ,
вилоят сайлов комиссияси котиби.

“Сайлов-2021” мобил иловаси
Сизу бизга нима афзаллиги бор?

Умумий қоидага кўра, барча судларда ишлар муҳо-
камаси ошкора ўтказилади. Маъмурий суд ишларини 
юритишда давлат сирини ёки қонун билан қўриқла-
надиган бошқа сирни сақлаш зарур бўлган тақдирда, 
ишни ёпиқ суд мажлисида эшитишга йўл қўйилади.

Аслида судда иш кўришнинг ошкоралиги инсонлар-
нинг мазкур ҳокимиятга бўлган ишончини мустаҳкам-
лайди. Ошкора кўрилган ишларнинг оммавий ахборот 
воситалари орқали ёритилиши эса жамият томонидан 
суд фаолиятининг халқ назоратига олинишини таъмин-
лайди ва тарбиявий аҳамиятга эга. Ўз навбатида, суд 
қарорларининг асосли ва қонуний қабул қилинишини 
кафолатлайди.

Сўнгги уч йил давомида судлар фаолиятида ошко-
раликни таъминлаш мақсадида муайян ишлар амал-
га оширилди. Биринчидан, ҳар бир судья томонидан 
кўриладиган ишларнинг камида 30 фоизини сайёр суд 
мажлисларида кўриш тизими жорий этилди. Иккинчидан, 
жамоатчиликни судлар фаолияти тўғрисида хабардор 
этиш мақсадида вилоятлар ва уларга тенг лаштирилган 
судлар, туманлараро, туман (шаҳар) судлари раисла-
ри ҳар чоракда фуқаролар ҳуқуқ ва эркинликларини, 

шунингдек, корхона, муассаса ва ташкилотлар ҳуқуқлари 
ва қонун билан қўриқланадиган манфаатларининг суд 
томонидан ҳимоя қилиниши ҳолати юзасидан тегишли 
давлат вакиллик органига ахборот тақдим этишлари 
зарур. Учинчидан, ойда камида бир марта судьяларнинг 
жойларда аҳоли билан учрашувларини ташкил этишлари 
лозимлиги белгиланди.

Бундан ташқари, судлар ва оммавий ахборот восита-
ларининг ҳамкорлигини янада мустаҳкамлаш, фаолияти-
ни жамоатчиликка таништириш мақсадида ҳар чоракда 
брифинг лар ўтказиш амалиёти жорий қилинди. Судлар 
фаолиятига доир ахборотларнинг интернет тармоғи-
да жойлаштирилиши ва суд жараёнларининг онлайн 
трансляция қилиниши тизимда шаффофлик ва очиқликни 
таъминлашда муҳим қадам ва янгилик бўлди.

Шунингдек, суд муҳокамаси ошкоралиги процесс 
иштирокчиси бўлмаган шахсларга, шу жумладан, ом-
мавий ахборот воситалари вакилларига суд мажлисида 
қатнашиш имконияти берилиши билан ҳам таъминланади. 
Бироқ оммавий ахборот воситалари вакилларининг очиқ 
суд мажлисида иш бўйича маълумотлар олиш мақсадида 
қатнашиши маълумот олишнинг қонуний йўли эканлиги-

ни инобатга олиб, уларнинг қонунда назарда тутилмаган 
асосларга кўра, суд мажлиси залига киришига тўсқинлик 
қилишга йўл қўйилмайди.

Афсуски, оммавий ахборот воситалари вакиллари, 
блогерлар томонидан ҳали ҳам амалдаги қонунлар ва 
тартибларга риоя қилмай, судлар мустақиллигига дахл 
қилувчи, судга нисбатан босим ўтказишга қаратилган 
ҳаракатлар учраб турибди.

Бундан ташқари, суд мажлиси залида ҳозир бўлган-
лар ҳар қандай иш бўйича эркин тарзда ёзма қайдлар 
қилишлари, стенограмма юритишлари, аудиоёзув олиб 
боришлари мумкин. Лекин қайд этишни амалга ошира-
ётган шахслар ҳаракати суд мажлиси тартибига халақит 
бермаслиги лозим.

Ишда иштирок этаётган ва унинг боришини қайд 
этиш ҳуқуқидан фойдаланаётган шахслар томонидан бу 
ҳуқуқнинг суиистеъмол қилиниши суд мажлиси тар-
тибини бузиш ҳисобланади. Бундай ҳолда суд айбдор 
шахсларга нисбатан процессуал қонунда назарда ту-
тилган таъсир чораларини қўллашга ҳақли.

Суд мажлисида қатнашиш учун келган шахслар, шу 
жумладан, оммавий ахборот воситалари вакилларининг 
суд биносига кириши суднинг ички фаолиятини тартибга 
солувчи ҳужжатлар билан ўрнатилган қоидаларга қатъий 
риоя қилинган ҳолда таъминланиши лозим. Шу муносабат 
билан судлар ушбу ҳужжатлар билан суд биносига кириш 
жойида танишиш имкониятини таъминлашлари зарур.

Учқун САМАНДАРОВ,
Судьялар олий кенгаши ҳузуридаги Судьялар 

олий мактаби тингловчиси.

ДАЪВОЛАР БЎЛСА
Самарқанд шаҳридаги «VERGE 

TECH» оилавий корхонаси (СТИР: 
305703125) ўз ташкилий-ҳуқуқий 
шаклини «VERGE TECH» масъулияти 
чекланган жамиятига ўзгартиради. 
«VERGE TECH» масъулияти чеклан-
ган жамияти «VERGE TECH» оилавий 
корхонаcининг барча ҳуқуқ ва маж-
буриятлари бўйича ҳуқуқий вориси 
ҳисобланади.

Шу муносабат билан унга билди-
риладиган барча даъволар газетада 
эълон чоп этилгач, бир ой давомида 
қабул қилинади.

Манзил: Самарқанд шаҳри Оби 
Раҳмат кўчаси, 42-уй.

* * *
Самарқанд шаҳридаги «AFSONA 

RESTORANI» оилавий корхонаси 
(СТИР: 305198708) ўз номини «AFSONA 
SIFAT SAMARKAND» оилавий корхо-
насига ўзгартирмоқда. «AFSONA 
SIFAT SAMARКAND» оилавий корхо-
наси «AFSONA RESTORANI» оилавий 
корхонасининг барча ҳуқуқ ва маж-
буриятлари бўйича ҳуқуқий вориси 
ҳисобланади. Шу муносабат билан 
унга билдириладиган барча даъволар 
газетада эълон чоп этилгач, бир ой 
давомида қабул қилинади.

Манзил: Самарқанд шаҳри Гул-
обод кўчаси, 118-уй.

* * *
Самарқанд шаҳрида хусусий ама-

лиёт билан шуғулланувчи нотариус 
Саидова Зарина Хисравовна нотариал 

идорасида марҳум Раджабов Туракул 
Турдалиевичга (2017 йил 21 июлда 
вафот этган) тегишли мол-мулк учун 
мерос иши очилмоқда. Шу муносабат 
билан меросхўрларнинг Саидова За-
рина Хисравовна нотариал идорасига 
мурожаат этишларини сўраймиз.

Манзил: Самарқанд шаҳри Абду-
раҳмон Жомий кўчаси, 64-уй.

* * *
Пайариқ туманида хусусий ама-

лиёт билан шуғулланувчи нотариус 
Мухаммадиев Фарход Жўрақулович 
нотариал идорасида марҳум Кара-
жанов Саидмурат Абдиевичга (2021 
йил 6 февралда вафот этган) тегишли 
мол-мулк учун мерос иши  очилган. 
Шу муносабат билан меросхўрларнинг 
Мухаммадиев Фарход Жўрақулович 
нотариал идорасига мурожаат эти-
шларини сўраймиз.

Манзил: Пайариқ тумани Челак 
шаҳарчаси Истиқлол кўчаси, 73-уй. 

* * *
Паст Дарғом туманида хусусий ама-

лиёт билан шуғулланувчи нотариус 
Хамидов Норбек Комил ўғли нотариал 
идорасида марҳум Илашов Сирожиддин 
Зайниевичга (2020 йил 20 августда 
вафот этган) тегишли мол-мулк учун 
мерос иши очилмоқда. Шу муносабат 
билан меросхўрларнинг Хамидов Нор-
бек Комил ўғли нотариал идорасига 
мурожаат этишларини сўраймиз.

Манзил: Паст Дарғом тумани 
Жума шаҳарчаси, Амир Темур кў-
часи, 48-уй.

БЕКОР ҚИЛИНАДИ
Самарқанд туманидаги 32-умумий 

ўрта таълим мактабидан 2007 йилда 
Тожиева Шохзода Хушнудовна номига 
берилган U № 2540040 рақамли умумий 
ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Самарқанд давлат университетидан 

2008 йилда Қуйлиева Орзигул Ражаб-
боевна номига берилган рўйхат рақами 
2246, В № 403772 рақамли дипломнинг 
иловаси йўқолганлиги сабабли бекор 
қилинади.

* * *
Пайариқ туманидаги 34-ўрта мак-

табдан 1992 йилда Сирлибаев Акна-
зар Кудратович номига берилган А № 
176962 рақамли ўрта маълумот тўғри-
сидаги шаҳодатнома йўқолганлиги са-
бабли бекор қилинади.

* * *
Иштихон тиббиёт коллежидан 2007 

йилда Муҳаммадиева Марғуба Шуҳра-
тиллоевна номига берилган рўйхат рақа-
ми 1090, К № 660267 рақамли диплом 
йўқолганлиги сабабли бекор қилинади.

* * *
Самарқанд Сиёб тиббиёт коллежидан 

2013 йилда Гаибова (ҳозирда Турдиева) 
Шохида Шавкатовна номига берилган 
рўйхат рақами 224, К № 1716378 рақам-
ли диплом ва унинг иловаси йўқолган-
лиги сабабли бекор қилинади.

* * *
1-сон Самарқанд педагогика колле-

жидан 2011 йилда Хўжамёрова Моҳира 

Ҳайитбой қизи номига берилган рўйхат 
рақами 1167, К № 2060797 рақамли 
диплом ва унинг иловаси йўқолганлиги 
сабабли бекор қилинади.

* * *
Каттақўрғон шаҳридаги 19-ҳунар 

техника билим юртидан 1993 йилда 
Хамраев (ҳозирда Тоштемиров) Хусан 
Тоштемир ўғли номига берилган рўйхат 
рақами 6471, К № 0546642 рақамли 
диплом ва унинг иловаси йўқолганлиги 
сабабли бекор қилинади.

* * *
Самарқанд шаҳридаги 8-умумий 

ўрта таълим мактабидан 2004 йил-
да Вафоев Азамат Шодиевич номига 
берилган O‘R-А № 1487428 рақамли 
ўрта маълумот тўғрисидаги шаҳодат-
нома йўқолганлиги сабабли бекор қи-
линади.

Бешафқат ўлим Чандир 
қишлоғининг асл фарзанди, 
оқила аёл, моҳир ўқитувчи 
Муҳаббат Очиловани ора-
миздан олиб кетди. 

М.Очилова 1963 йил 28 
сентябрда Паст Дарғом ту-
мани Парчачандир маҳалла-
сида дунёга келди. Туман-
даги 29-мактабда таҳсил 
олди, илм олишга иштиёқи 
кучлилиги туфайли мактаб-
ни аъло баҳоларга тугат-
ди. Ўқитувчиликка бўлган 
қизиқиши уни Қашқадарё 
вилоятининг ўқитувчилар-
ни тайёрлаш билим юртига 
етаклади. Билим юртида 
ҳам ўзининг тиришқоқли-
ги, меҳнаткашлиги, жамо-
ат ишларида фаоллиги ту-
файли кўпгина ютуқларга 
эришди, ўқув даргоҳини 
намунали диплом билан 
тугатди. 

М.Очилова 1985 йилда 
ўзи таълим олган 29-ўрта 
мактабга бошланғич синф 
ўқитувчиси вазифасига 
ишга қабул қилинди. Мак-
табга илк қадам қўйган бо-
лажонларга илм сирларини 
ўргата бошлади. Касбига 
меҳр қўйиб, тинимсиз ўз 
устида ишлади, маҳорати-
ни оширди. 32 йиллик фа-
олияти давомида вилоят, 
туман кўрик-танловларида 
фаол иштирок этиб, фахрли 
ўринларни эгаллади.

М.Очилова жажжи бо-

лалар қалбига йўл топиш, 
улар қалбида Ватанга, 
ота-онага меҳр-муҳаббат 
уйғота олиш қобилиятига 
эга педагог эди. Шунинг 
учун ҳам у таълим берган 
ўқувчилар бугун турли 
касбларда фаолият олиб 
бормоқда. 

М.Очилова самимий-
лиги, очиқкўнгиллиги би-
лан мактаб жамоасида ҳам 
ҳурмат-эътиборга сазовор 
бўлди.

Оилада оқила бека, 
меҳрибон она бўлиб, уч на-
фар фарзандни тарбиялади. 
Маҳаллада ҳамма ҳавас қи-
ладиган намунали оилалар-
дан бирининг бекаси эди. 

Умрини мактаб, бола-
ларга бағишлаган устоз бу-
гун орамизда бўлмаса-да, 
унинг порлоқ хотираси 
доим қалбимизда яшайди. 

БИР ГУРУҲ
ШОГИРДЛАРИ.

Самарқанд давлат тиб-
биёт институти жамоаси 
оғир жудоликка учради. 
Бешафқат ўлим институт-
нинг етук ходими,  таниқли 
гематолог-шифокор, гемо-
тология кафедраси мудири, 
тиббиёт фанлари номзоди, 
доцент Ўткур Дадажоновни 
74 ёшида орамиздан олиб 
кетди. 

Самарқанд давлат тибби-
ёт институтини 1971 йилда 
муваффақиятли тугатгани-
дан сўнг ёш мутахассис иш 
фаолиятини вилоят шифо-
хонасининг терапия бўли-
мида ординатор сифатида 
бошлади. 1974 йилдан Ўт-
кур Дадажонович Самарқанд 
вилоят қон қуйиш маркази-
да шифокорлик қилди ва 
қисқа муддатда таж рибали 
гематолог-врачлар билан 
бирга самарали фаолият 
юритди. 1985 йилда Ў.Да-
дажонов институт гемато-
логия кафедрасига ишга 
таклиф этилди ва шу ерда 
ассистентликдан доцент-
ликкача бўлган йўлни босиб 
ўтди. 2000-2004 йилларда 
гематология курси раҳбари, 
2020 йилдан шу номдаги 
кафедрани бошқариб ке-
лаётганди. 

Ўткур Дадажонов юқори 
малакали клиницист-шифо-
кор сифатида оғир  аҳвол-
даги минглаб беморларнинг 
дарддан фориғ бўлишига 
кўмакдош бўлган. Тиббиёт 
соҳасидаги хизматлари учун 
I даражали «Соғлом авлод 
учун» ордени билан тақдир-
ланган. Одамлар дардига 
бефарқ бўлмаган, кенг дун-
ёқарашли, ҳақиқий педагог 
олим институтда ҳамкасбла-
ри ва шогирдлари ҳурматини 
қозонди. 

Устоз нинг вафоти муно-
сабати билан унинг оила 
аъзолари ва яқинларига 
ҳамдардлик билдирамиз. Ўт-
кир Дадажоновнинг порлоқ 
хотираси қалбимизда мангу 
яшайди.

САМАРҚАНД ДАВЛАТ 
ТИББИЁТ ИНСТИТУТИ 

ЖАМОАСИ.

Муҳаббат ОЧИЛОВАЎткур ДАДАЖОНОВ
Нуробод шаҳарчасида жойлашган 

«NURLI-ZAMIN ESM» сиҳатгоҳи радонли ва 
маъданли сув билан даволайди. Санатория 
асаб тизими, юрак қон-томир, ҳаракат-та-
янч, тери касалликлари билан хасталанган 
дам олувчиларни соғломлаштиради. Бун-
дан ташқари, сиҳатгоҳда физиотерапия, 
парафин-озокерит, радонли ванна, қади-
мий тиббий даволаш услуби, тошли иссиқ 
йўлакча, ёғоч бочкали асал сурғиб бўлиши, 
бадантарбия, уқалаш, гиёҳлардан тайёрлан-
ган дамламалар, парҳез овқатланиш йўлга 
қўйилган. Ётоқхона, рақс ва спорт майдон-
чалари дам олувчилар хизматида. 

Радонли сув соғлом ҳаёт манбаидир. 
Сизларни «NURLI-ZAMIN ESM» сиҳатгоҳи-

да кутамиз. 

ЎЗБЕКИСТОННИНГ ЦХАЛТУБОСИГА МАРҲАМАТ!ЎЗБЕКИСТОННИНГ ЦХАЛТУБОСИГА МАРҲАМАТ!

Мурожаат учун телефонлар:Мурожаат учун телефонлар:  90-470-76-06, 95-500-76-06, 93-720-76-06.90-470-76-06, 95-500-76-06, 93-720-76-06.
Хизматлар лицензияланган.

Самарқанд вилояти ҳокимлиги молия бош бошқармаси ва вилоят давлат 
молиявий назорати бошқармаси жамоалари молия бош бошқармаси кадрлар 
ва махсус ишлар бўлими бош мутахассиси Гуллола Сиддиқовага отаси

Юсуф СИДДИҚОВнинг
вафоти муносабати билан таъзия изҳор этади.

Самарқанд давлат университети рус филологияси факультети рус тили 
кафедраси жамоаси кафедра мудири филология фанлари доктори Исмоил 
Бобоқуловга акаси

Жониқул БОБОҚУЛОВнинг
вафоти муносабати билан ҳамдардлик билдиради.

Самарқанд давлат чет тиллар институти ректорати ва касаба уюшма қў-
митаси институт ижтимоий фанлар кафедраси доценти

Салоҳиддин ДОЛИЕВнинг
вафоти муносабати билан марҳумнинг оила аъзолари ва яқинларига таъзия 
изҳор этади.

Бир гуруҳ дўстлари тажрибали тиббиёт ходими 
Марҳабо ЖЎРАЕВАнинг

вафоти муносабати билан марҳуманинг оила аъзолари ва яқинларига ҳамдард-
лик билдиради.

Собиқ иттифоқнинг парчаланиши 
ёки бошқа сабаблар билан афсуски, 
бизнинг юртимизда ҳам минглаб 
инсонлар ана шундай аҳволга тушиб 
қолди. Ёки серқуёш ўлкамизни ўзи 
учун Ватан деб қабул қилиб, шу ерга 
келиб яшаётган бўлса-да, Ўзбекистон 
фуқароси, деган шарафга муносиб 
кўрилмаганлар қанча эди.

Мамлакатимизда ўтган йилларда 
давлатимиз раҳбарининг бевосита 
ташаббуси билан ушбу йўналишда 
амалга оширилган ислоҳотлар, қо-
нунчиликнинг такомиллаштирилиши 
натижасида бу юртдошларимизга 
фуқаролик берилиб, улар жонажон 
Ватанимизнинг тенг ҳуқуқли фуқаро-
ларига айланди.

– Ўтган йили “Ўзбекистон Респуб-
ликасининг фуқаролиги тўғрисида”ги 
Қонун янги таҳрирда қабул қилин-
ди. Президентнинг жорий йил 11 
мартдаги фармони билан Ўзбекистон 
Республикаси фуқаролигига оид 
масалаларни кўриб чиқишнинг янги-
ланган тартиби белгиланди, – дейди 
Самарқанд вилояти ИИБ миграция 
ва фуқароликни расмийлаштириш 
бошқармаси бошлиғи, полковник 
Даврон Норчаев. –   Унга кўра, юрти-
мизда 15 йил давомида муқим яша-
ган фуқаролиги бўлмаган шахсларга 
тўғридан-тўғри Ўзбекистон фуқаро-
лигини беришнинг доимий тартиби 
жорий қилинди.

Шахсни Ўзбекистон Республикаси 
фуқаролигига умумий, соддалашти-
рилган (ватандошлар) ва алоҳида 
тартибда (Президентнинг ташаббуси 
билан) қабул қилиш белгиланди. Бу 
тартибларни амалга оширишнинг 
замонавий, қулай механизмлари 
яратилди. 

Бу имкониятлар туфайли Са-
марқанд вилоятида ҳам кўплаб 
юртдошларимиз Ўзбекистон фуқа-
ролигини олиш бахтига эришди. 

Жумладан, 2016 йил декабрь ойидан 
буён Президентимиз фармони билан 
вилоятимиздан 666 нафар шахсга Ўз-
бекистон республикаси фуқаролиги 
берилди. Шунингдек, қонунчиликка 
киритилган сўнгги ўзгаришларга му-
вофиқ, муайян вақтдан буён мамла-
катимизда доимий яшаган 629 нафар 
шахснинг Ўзбекистон Республикаси 
фуқаролиги тан олинди. Бу шах-
сларнинг 777 нафарини хориждан 
келганлар, 389 нафарини вақтинча 
бориб келганлар ва 129 нафарини 
четда ўқиганлар ташкил этди. Бугун-
ги кунда вилоят бўйича 1700 нафар-
дан ортиқ фуқаролиги бўлмаган шахс 
фуқаролик беришни сўраб мурожаат 
қилган ва уларнинг аризалари белги-
ланган тартибда кўриб чиқилмоқда.

Қонунчиликдаги кейинги ўзгар-
тиш лар туфайли 15 йилдан буён мам-
лакатимизда яшаётган фуқаролиги 
бўлмаган шахсларнинг фуқаролиги  
тан олиниши, чет эллик ватандошлар 
ҳам фуқароликка ҳужжат топшириши 
мумкинлиги, Ўзбекистонда туғилган 
фуқаролиги бўлмаган шахсларнинг 
5 йил доимий рўйхатда туриши шарт 
эмаслиги, ҳужжатларнинг электрон 
тарзда айланиши ва бошқа шу каби 
енгилликлар юртимизда яшаётган 
ҳар бир инсоннинг ҳақ-ҳуқуқлари ва 
қонуний манфаатлари давлат ҳимоя-
сида эканлигидан далолатдир.

– Самарқанд шаҳрида яшайман, 
фарзанду набираларим бор. Лекин 
шу пайтгача Ўзбекистон фуқароси 
эмас эдим, – дейди С.Азиммуродов. 
– 26 йил кутиб, ўтган йил 60 ёшимда 
фуқаролик паспорти олиш насиб 
этди. Бунинг учун Президентимиздан 
миннатдорман. Бошқаларни ҳам юр-
тимиздаги тинчлик-хотиржамликнинг 
қадрига етиб, ҳалол меҳнат қилиб, 
ҳаётга шукрона айтиб яшашга даъват 
этаман.

Ғ.ҲАСАНОВ.

Юртимизда кадрлар сиёсати 
ва давлат фуқаролик хизмати 
тизимини тубдан такомил-
лаштиришга берилган эътибор 
натижасида давлат фуқаролик 
хизматига очиқ мустақил тан-
лов орқали ишга кириш учун 
барча фуқароларимизга тенг 
имкониятлар яратилди. Унинг 
амалий ижросини Ўзбекистон 
Республикаси Президенти 
ҳузуридаги Давлат хизмати-
ни ривожлантириш агентлиги 
томонидан ишга туширилган 
Давлат фуқаролик хизматчи-
лари вакант лавозимларининг 
ягона очиқ портали - https://
vacancy.argos.uz/ да кўриши-
миз мумкин.
Бугунги кунда ушбу тизим орқали 

республикамиз бўйича 1759 нафар фуқаро 
очиқ мустақил танловлар асосида давлат 

фуқаролик хизматига ишга қабул қилинди. 
Агарда ушбу рақамларни Самарқанд 

вилояти мисолида қарайдиган бўлсак, 
бугунги кунда Самарқанд вилоятидаги 
давлат бошқарув органлари ва таш-
килотларининг ҳудудий бошқармала-
ри ҳамда маҳаллий давлат ҳокимияти 
органлари тизимида 566 марта очиқ му-
стақил танловлар ташкил этилган бўлиб, 
шундан 454 таси бўйича танлов жараён-
лари тўлиқ якунланган. Бу танловларда 
168 нафар фуқаро танлов ғолиби бўлиб, 
давлат фуқаролик хизматига ишга қабул 
қилинди. 

Аммо тегишли қонуний ҳужжатлар 
ижроси юзасидан жойларда ўтказил-
ган мониторингларда кўплаб давлат 
бошқарув органлари ва ташкилотлари 
томонидан давлат фуқаролик хизмати-

га очиқ мустақил танловларсиз ишга 
қабул қилиш ҳолатларига йўл қўйилга-
ни аниқланди. Мисол учун, Зарафшон 
ирригация тизимлари ҳавза бошқармаси 
тизимида йил бошидан буён ходимлар 4 
та вакант лавозимларга очиқ мустақил 
танловларсиз, тўғридан-тўғри ишга 
қабул қилинган. Бошқарма бошлиғининг 
2021 йил 3 мартдаги тегишли буйруғига 
асосан Ургут тумани ирригация бўлими 
бошлиғи вакант лавозими очиқ мустақил 
танловларсиз, тўғридан-тўғри ишга қа-
бул қилиш орқали тўлдирилган. 

Мазкур ҳолат юзасидан Зарафшон 
ирригация тизимлари ҳавза бошқармаси 
бошлиғи номига тақдимнома киритилди. 
Натижада бошқарма бошлиғининг ишга 
қабул қилиш тўғрисидаги тегишли буй-
руқлари бекор қилиниб, Ургут, Нарпай 

ва Пайариқ туманлари ирригация бўлими 
бошлиғи лавозимларига очиқ мустақил 
танлов асосида ишга қабул қилиш мақ-
садида Давлат фуқаролик хизматчилари 
вакант лавозимларининг ягона очиқ пор-
тали - https://vacancy.argos.uz/ га эълон 
жойлаштирилди. 

Ушбу вакант лавозимлар учун 30 
га яқин талабгор номзодлар томонидан 
аризалар келиб тушди. 

Танлов натижаларига кўра, ғолиблар 
аниқланиб, иш берувчилар билан меҳнат 
шартномалари расмийлаштирилди. 

Шахруз АЗИМОВ,
Ўзбекистон Республикаси

Президенти ҳузуридаги 
Давлат хизматини ривожланти-
риш агентлиги вилоят филиали

бош инспектори.

Бир юртда яшасанг, оила қуриб, рўзғор тебратсангу шу 
юрт фуқароси бўлмасанг, давлат ва жамият ишларида 
иштирок этишинг чекланган бўлса, қалбнинг бир чети 
кемтик, ҳаётинг тўлақонли эмасдек туюлаверади. Бу гўё-
ки, инсон ўз уйида ўзини бегонадек ҳис қилгандай гап.

Фуқаролик – энди 
ушалмас орзу эмас

Очиқ танловларсиз ишга қабул
қилинганлар бўшатилди

ОАВ вакиллари суд жараёнида
иштирок этиши мумкин
Аммо улар амалдаги тартибга риоя этиши керак



4 2021-yil 4-avgust, chorshanba, 
85 (23.521)-sonZarafshon BIZNING TALABA XALQARO OLIMPIADA ILMIY KUZATUVCHISI

MUASSIS:

«Zarafshon» va 

«Самаркандский 

вестник» 

gazetalari tahririyati 

mas’uliyati 

cheklangan 

jamiyati

Gazeta O‘zbekiston matbuot va axborot 
agentligining Samarqand viloyat matbuot va
axborot boshqarmasida 2012-yil 30-martda 

09-01 raqam bilan ro‘yxatga olingan.
Nashr 100. Indeks 438.

12 546 nusxada chop etildi. Buyurtma 556

MANZILIMIZ: 140100, Samarqand shahri, Ulug‘ Tursunov ko‘chasi, 80-uy,
Matbuot uyi.

Gazeta «Zarafshon» tahririyatining kompyuter bo‘limida sahifalandi.
«Noshir lux» MCHJ bosmaxonasida chop etildi.

Korxona manzili: Samarqand shahri, Spitamen ko‘chasi, 270-uy.
Bosishga topshirish vaqti: soat 18:30 da. Bosishga topshirildi: soat 19:00 Sotuvda narxi kelishilgan holda

Gazeta haftaning chorshanba va 
shanba kunlari chiqadi. Hajmi 2 bosma taboq, bichimi A-2

Bosh muharrir: Farmon TOSHEV Navbatchi muharrir:
А.SHERXOLOV.

Navbatchi:
G.MO'MINOVA.

Sahifalovchi:
A.ISMOILZODA.

QABULXONA: (66) 233-91-51, REKLAMA VA E’LONLAR:  (66) 233-91-56

BO‘LIMLAR:   (66) 233-91-57, 233-91-58, 233-91-59, 233-91-61

«««  Эълон  »»»

Вилоятда 1 миллион 
635 минг туп мевали ва 
манзарали  дарахт кўчат-
лари тайёрланди.

Жорий йилнинг 
биринчи чорагида ялпи 
ҳудудий маҳсулот ҳажми 
1 триллион 657 миллиард 
сўмни ташкил этиб, ўсиш 
даражаси 110,5 фоизга 
етди.

Вилоятдаги 1220 та 
умумтаълим мактабининг 
9-синфини 54 минг 497 
нафар ўқувчи битирди.

Самарқанд шаҳрида 
“Istiqbol press” масъули-
яти чекланган жамияти 
фаолият бошлади.

Йилнинг ўтган дав-
рида вилоятда соғлиқни 
сақлаш муассасалари 
томонидан 239 минг 534 
нафар кексалар тиббий 
кўрикдан ўтказилди.

28 август куни Регис-
тон майдонида “Шарқ 
тароналари” Х халқаро 
мусиқа фестивали танта-
нали очилди. Маросимда 
Ўзбекистон Республикаси 
Президенти Ислом Ка-
римов ва ЮНЕСКО бош 
директорининг ўринбосари 
Эрик Фальт иштирок этди.

Самарқанд шаҳрида 
2015 йилнинг ўтган дав-
рида 83 та лойиҳа амалга 
оширилиб, 3877,0  минг 
АҚШ доллари миқдорида 
чет эл инвестициялари 
ўзлаштирилди.

Самарқанд шаҳрида-
ги трикотаж маҳсулот-
лари ишлаб чиқарувчи 
“Дака” хорижий кор-
хонаси 2015 йилнинг 
ўтган даврида 1 милли-
он АҚШ долларига тенг 
маҳсулот экспорт қилди.

27 июлдан " Тош-
кент-Самарқанд-Тошкент" 
йўналишида ҳаракатла-
нувчи “Афросиёб” тез-
юрар поездининг ҳар кун-
лик рейси йўлга қўйилди.

Вилоятда биринчи 
ярим йилликда ялпи 
ҳудудий маҳсулот ҳажми 
4 триллион 262 миллиард 
сўмни ёки ўсиш даража-
си 110,5 фоизни ташкил 
этди, 1258 та кичик биз-
нес субъектлари ташкил 
этилди.

Вилоят ғаллакорлар 
325 минг тонна сара дон 
етиштирди.

Мустақиллик 
йиллари 

Самарқандда

2015 йил,
март

апрель 

май

июнь 

июль

август 

октябрь

2 0 2 12 0 2 1

19911991
С А М А Р Қ А Н Д

Юртимизда мутолаага қаратилган эътибор 
ва китобхонлар учун яратилаётган имконият-
лар дунёдаги барча ёшларнинг орзуси бўлса 
керак. Президентимиз ташаббуси билан 2017 
йилдан буён ўтказиб келинаётган “Ёш китоб-
хон” танлови бугунги кунга келиб миллионлаб 
ёшларни ўз атрофида жамлаб, жамиятимизда 
мутолаага бўлган қизиқишни оширишга туртки 
бўлди. 

2018 йилда шу танловнинг 10-14 ёш тои-
фасида република босқичи ғолибаси бўлдим. 
Бу ҳаётимда чексиз аҳамият касб этди, тадбир 
ва унга тайёргарлик жараёнларида дунёқа-
рашим ва билимим кенгайиб борди. Китоб 
мутолаасининг қанчалар аҳамиятли экан-
лигини чин дилдан ҳис қилдим. 14 ёшимда 
дадамга машина совға қилганимга кўпчилик 
ҳавас қилди. Ўзим яшаётган Нарпай туманида 
тенгдошларимнинг китобга меҳри ошганлиги-
га гувоҳ бўлдим. Бир китобхон қиз сифатида 
яратилган мана шундай имкониятдан севинган 
ва беихтиёр бадиий китоблар билан дўст ту-
тинаётган ёшлар кундан кунга кўпаяётганини 
ҳис қилмоқдаман. 

Китобхонлар қамровни ошириш мақсадида 
ҳар бир ҳудудда оилалар, маҳалла ва мактаб 
жамоалари ўртасида ҳам танловлар ташкил 
этила бошлади. Шу кунларда Ўзбекистон ёшлар 
ишлари агентлиги ташаббуси билан “Ёш китоб-
хон оила” танлови ўтказилаётгани ҳам  бунга 
мисол бўлади. Унда  кўплаб ёш оилалар ўз би-
лимларини синаб кўрмоқда. Эътиборлиси,  ушбу 
танловнинг вилоят босқичида биринчи ўринни 
айнан нарпайлик ёш оила - устозларим Суҳроб 
Омонқулов ва Дилруҳ Неъматова қўлга киритиб, 
республика босқичига йўлланма олди. 

Бу йил мен учун жудаям омадли келди. 
Сабаби, яқинда “Ёшлар ойлиги” доирасида 
ўтказилган форумда давлатимиз раҳбарининг 
қўлларидан “Келажак бунёдкори" медалини 
олдим. Бу мукофотни олар эканман, улкан 
масъулият ва ҳаяжонни ҳис қилдим. Шу билан 
бирга биз китобхонлар ҳам янги Ўзбекистон 
тараққиётига ўз ҳиссамизни қўшишимиз ке-
раклигини англадим. Юртбошимизнинг “илмни 
қадрланг”, деган сўзларини ўзимга ҳаётий 
шиор қилиб олдим.

Маҳлиё ЎРОҚОВА. 

«МАТБУОТ УЮШМАСИ» МЧЖ орқали обуна 
уюштирилган даврий нашрлар ўз вақтида обу-
начиларга етказиб берилиши устидан қатъий 
назорат ўрнатилган. 

Агар бу борада эътирозлар, таклиф ва 
мулоҳазаларингиз бўлса, қуйидаги телефон 
рақамларига мурожаат этишингизни сўраймиз: 

66-234-94-37, 66-234-93-96,
66-234-94-32, 66-234-22-53.

«МАТБУОТ УЮШМАСИ» МЧЖ МАЪМУРИЯТИ.

В.Қобулов 1921 йил 5 сентябрда Тошкент 
шаҳрида туғилган. Ўрта Осиё давлат университе-
тини (ҳозирги Ўзбекистон Миллий университети) 
ва Тошкент темир йўл муҳандислари институтини 
тамомлаган. 1941-1945 йилларда Иккинчи жаҳон 
урушида қатнашган. 1950 йилда Фанлар академи-
ясининг иншоотлар институти (ҳозирги механика 
ва иншоотлар сейсмик мустаҳкамлиги институти) 
аспирантурасига ўқишга киради. 1953 йилда ном-
зодлик диссертациясини, 1964 йилда эса доктор-
лик диссертациясини ёқлайди. Фанда самарали 
фаолияти учун 1962 йилда В.Қобулов фанлар ака-
демиясининг мухбир аъзолигига сайланади, 1966 
йилда эса Фанлар академиясининг ҳақиқий аъзоси 
бўлади. Машҳур олим ўзининг автоматлашти-
рилган бошқарув тизимини яратиш, кибернетика 
назариясини ривожлантириш, алгоритмлаштириш 
ғоясини илгари сурди.

Мен ўқиётган Пенза политехника институти 
приборсозлик факультети деканати 1968 йил 
бошида Ўзбекистон доимий ваколатхонасидан 
келган хат билан таништирди. Хат мазмуни Ўзбе-
кистон Фанлар академиясининг ҳисоблаш марка-
зига эга кибернетика институти очилгани, унга 
ёш академик В.Қобулов раҳбар экани, институт 
марказий олийгоҳларни битираётган мутахассис-
ларни ишга таклиф этаётгани ҳақида эди. Ушбу 
хат сабаб олий ўқув юрти менга кибернетика 
институтига ишга йўлланма берди. 

Ёш академик В.Қобулов дастлаб таржимаи ҳолим 
билан қизиқди. Ўзи ҳам болалиги, талабалиги, уруш 
йилларидаги ҳаёти, илм йўлида қандай ишлар қила-
ётгани ҳақида гапириб берди.

Домладан олган таассуротларим сабаб Қибрай 
сув қувурлари бошқармаси бош инженери лавози-
ми ўрнига кибернетика институтида кичик илмий 
ходим вазифасида, қарийб 4 баробар кам маошда 
ишлашга рози бўлдим. Фойдали қазилмаларни 
олишни оптималлаштириш лабораториясига ишга 
жойлашдим. Менинг истиқболимни домла кибер-
нетика фани билан боғлади, тезда илмий йўна-
лиш танлаб, Россия илмгоҳларидан раҳбар топиш, 
аспирантурада ўқиш, номзодлик диссертациясини 
ёқлаш ҳамда келажагимни белгилаш шахсан ўзимга 
боғлиқлигини уқтирди. 

Академик В.Қобулов республика комиссияси 
раҳбари эди, мен эса мазкур  комиссиялар котиби 
вазифасини зиммамга олдим. Домла Самарқандга 
йилига икки-уч марта келарди. Ректорлар билан 
йиғилишларда устоз олий малакали кибернетик 

кадрлар тайёрлаш, фан номзодлари ва докторлари 
билан ўқув юртларини таъминлашда ҳамкорлик 
масалаларини муҳокама қиларди. Академик В.Қобу-
лов СамДУ, СамДАҚИ, кооператив (ҳозирги СамИСИ) 
институтларининг юқори малакали кадрлар билан 
таъминланишида катта хизмат кўрсатди. 

Домла бир куни Бахмал тумани “Кўлсой” қўриқ-
хонасида жойлашган ўрмон хўжалиги илм гоҳининг 
тажриба базасида 10 кунни бирга ўтказишни 
таклиф қилди. Мен дастлаб бу таътил кунларида 
тоғ ҳавоси ва арчазорлар қўйнида дам олсак керак, 
деб тушундим. Аммо дам олишнинг биринчи ку-
ниёқ устоз мени хонасига чақирди. Унинг столида 
ботаника, биология, зоология фанлари бўйича ўрта 
мактаб бешинчи синфидан бошлаб, олийгоҳлар 
дарсликларигача кўрдим. Табиийки, устоздан бу ки-
тобларнинг ҳозир нега зарурлиги ҳақида сўрадим. 
У киши менга бир ҳашаротнинг янги турини пайдо 
қилиш генетикасини алгоритмлаштириш билан 
шуғулланишини, омад келса, янги усуллари, йўли, 
ҳисоб схемаларини яратиш билан машғул бўламиз, 
деди. 

Устоз билан янги турларни ҳосил қилиш генетик 
алгоритмларини қуриш, эволюцион моделлашти-
риш, чумолилар, ковлагич жонзотлар ҳаракати 
моделларини қўллашни муҳокама қилдик, уларнинг 
айрим жиҳатларини аниқлаштирдик. Натижада ЭҲМ 
учун алгоритмлаш лойиҳасини ишлаб чиқдик. 

Икки йилдан сўнг В.Қобуловнинг “Кибернети-
ка ва биология”, “Янги турларни олиш генетика 
алгоритмлаш тизими”, “Бионика” каби ўқув ки-
тоблари нашр қилинди. Бу эса ҳозирги даврда 
долзарб тадқиқот мавзусини ташкил қилган генетик 
алгоритмлар яратилиши назариясининг дастлабки 
босқичлари эди... 

Устоз Самарқанд давлат университетига алоҳида 
эътибор берар эди, фан номзодлари, докторлари 
тайёрлашдан амалий ёрдамини аямасди. Самарқанд 
вилояти учун 1975-1987 йилларда 50 дан зиёд 
фан докторлари ва 60 дан ортиқ фан номзодлари 
кибернетика институтида, домланинг кўмагида тай-
ёрланди. Улар ҳозирги пайтда турли олий таълим 
муассасалари, корхона ва ташкилотларда фаолият 
кўрсатмоқда. 

Умрини илмга бағишлаган В.Қобулов қатор йил-
лар ЎзФА механика институтининг ҳисоблаш мар-
казида директорлик вазифасида ишлади. 1966 йил 
ЎзФА Кибернетика институтини ҳисоблаш маркази 
билан бирга ташкил қилди. 1978 йилда Кибернети-
ка илмий ишлаб чиқариш марказини ташкил қилиб, 
1993 йилгача бош директор вазифасида фаолият 
олиб борди. 

Академик В.Қобуловнинг 25 монография, 400 
дан ортиқ илмий мақолалари республика ва хо-
рижий нашрларда чоп этилди. Унинг меҳнатлари 
муносиб қадрланиб, давлатимиз томонидан Беруний 
номидаги Ўзбекистон давлат мукофоти, “Эл-юрт 
ҳурмати” ордени билан мукофотланди.

Ўзбекистон ФА академиги, физика-математика 
фанлари доктори Восил Қобуловнинг “Ҳужайра 
кибернетикаси”, “Нанотехнологиялар”, “Бионика – 
келажак фани”, “Рақамли автоматлар, алгоритмлар”, 
“Фанда планлаштириш ва бошқариш масалалари”, 
“Техникада бошқариш муаммолари”, “Ақл мўъжи-
заси”, “Кибернетика ва биосфера” каби китоблари 
биз учун қимматли мерос бўлиб, юртимиз илм-фани 
ривожига хизмат қилмоқда.

Исроил ЖУМАНОВ,
Самарқанд давлат университети профессори, 

техника фанлари доктори.

— Мактабда кимё ўтила бошла-
гач, шу фанни ўрганишга қизиқи-
шим кучли бўлди, - дейди Ж.Фах-
риев. – Қўшимча сабоқ олиш 
учун тажрибали устоз қидирдим. 
Самарқанд давлат тиббиёт инсти-
тути қошидаги академик лицей 
ўқитувчиси Махфират Aҳмедова 
шу фан бўйича биринчи усто-
зим. У киши менга кимёни содда 
ва эсда қоларли қилиб ўргатди. 
9-синфда илк бор “Билимлар 
беллашуви” вилоят босқичида 
биринчи ўринни эгалладим. Бу 
ютуқ мени янада руҳлантирди ва 
айнан шу академик лицейга имти-
ёз асосида киришим учун асос 
бўлди. Лицейда яна бир йил кимё 
фанини чуқурроқ ўрганиб, халқа-

ро олимпиадалар ҳақида эшитиб 
қолдим. Бу олимпиадаларга тай-
ёргарлик кўриш учун эса Тошкент 
педиатрия тиббиёт институти 
қошидаги академик лицейда 
Ортиқбой Эшонқулов томонидан 
ташкил этилган махсус "олимпи-
ада мактаби" лицейлар ўртасида 
келишув битимини тузгани менга 
қўл келди. 2015-2016 ўқув йилида 
Тошкент шаҳридаги шу лицейга 
бориб олимпиада дастури бўйича 
таълим олдим. 

Жаҳонгир 2016 йил Россиянинг 
Москва шаҳрида бўлиб ўтган кимё 
фанидан 50-Халқаро Менделе-
ев олимпиадасида, Грузиянинг 
Тбилиси шаҳрида ўтказилган 
48-жаҳон олимпиадасида бронза 

медалларини қўлга киритган. 
2017 йил Таиланднинг Бангкок 

шаҳрида бўлиб ўтган кимё фани-
дан 49-, 2018 йил Словакиянинг 
Братислава ҳамда Чехиянинг Пра-
га шаҳрида ўтказилган 50-, 2019 
йил Франция нинг Париж шаҳри-
да бўлиб ўтган кимё фанидан 
51-жаҳон олимпиадасида Ўзбе-
кистон мураббийлари жамоасида 
олимпиаданинг илмий кузатувчи-
си сифатида иштирок этди. 

У карантин даврида ҳам 
онлайн ўтказилган танловларда 
ғолибликни қўлга киритди. 

Жаҳонгир Фахриев кимё 
фанидан ташқари спортнинг 
шахмат-шашка, волейбол ва стол 
тенниси турларига ҳам қизиқиши 
туфайли нуфузли мусобақалар-
да қатнашиб, фахрли ўринларни 
эгаллаб келмоқда.

Ҳозирги кунга қадар унинг 
тиббиётнинг долзарб масалалари-
га оид 34 та мақола ва тезислари 
тиббий илмий журнал ва тўплам-
ларда, улардан аксарияти Европа 
ва Мустақил Давлатлар Ҳамдўст-
лиги мамлакатларида чоп этилган.

Тўлқин СИДДИҚОВ.

Жаҳонгир Фахриев – Самарқанд фахри

Мактаб, лицей, коллеж-
лардан таътилга чиққан 
болалар учун баҳаво ма-
сканларда оромгоҳлар бор. 
Бундан ташқари, жойларда 
спорт тўгараклари ташкил 
этилган. Болалар учун махсус 
ўйингоҳлар ишлаб турибди. 
Фарзандлари учун қайғура-
диган ота-оналар таътилни 
олдиндан режалаштиради, 
маблағ ажратади, рўйхатлар-
га ёздиради, йўлланма олади. 
Болаларини қишлоққа, яқин-
лари бағрига юбораётганлар 
ҳам кўп. Аммо ҳамма болалар 
ҳам таътилни кўнгилдагидек 
ўтказмайди. 

– Болаларни уйда қолди-
риб, эшикни қулфлаб, теле-
фон орқали бошқариб туради-
ган ота-оналар ҳам йўқ эмас, 
- дейди Каттақўрғон шаҳри-
даги 6-умумтаълим мактаби 
директори Муҳайё Носирова. 
– Болалар эса кун бўйи теле-
визор олдида. Бирови нимани 
кўриш-кўрмасликни билса, 
бошқаси жангари киноми, 
даҳшатли воқеалар акс этти-
рилган саҳналарми, истаганча 

томоша қилиб ўтираверади. 
Албатта, оила таъминоти учун 
ота-оналар ишлаши керак. 
Аммо болаларини бу тарзда 
ташлаб қўйиш адолатдан эмас. 

Ота-она битта кўйлакни 
кам кийиб ёки битта зиё-
фатдан воз кечиб бўлса-да, 
болаларининг дам олишини 
мазмунли ташкил этиши, улар-
ни қаровсиз қолдирмаслиги 
лозим.

Абдуазиз ҲОШИМОВ.

Президентимизнинг шу йил 28 
июндаги қарорига кўра, уч нафар 
самарқандлик йигит “Мард ўғлон” 
давлат мукофоти билан тақдир-
ланди. Улар орасида Тошкент 
педиатрия тиббиёт инс титути тиб-
бий педагогика ва даволаш иши 
факультети 5-босқич талабаси 
Жаҳонгир Фахриев ҳам бор.

Китоб ўқиб 14 ёшимда “Spark” автомобили, 16 
ёшимда "Келажак бунёдкори" медали соҳибаси 
бўлдим. Айнан китоб шу ва бошқа ютуқларимнинг 
пойдевори бўлди. 

Фанга бахшида умр
Ўзбекистонда кибернетика фани ривожига замин яратган иқтидорли раҳбар, йирик 
олим, физика-математика фанлари доктори, профессор, академик Восил Қобулов 
таваллудига 100 йил тўлади.

Ютуқлар сандиғининг
калити – билим

Болангиз таътилни 
қандай ўтказяпти?

«МАТБУОТ УЮШМАСИ»
МИЖОЗЛАРИ ДИҚҚАТИГА!

Ўтган асрнинг 70-йиллари, август – 
ҳосилга ҳосил қўшиш ойи. Нарпай 
канали қирғоғида кинотеатрлардан 
олиб келинган 1000 кишилик ўрин-
диқлар қўйилган. Йиғилиш жойи-
нинг четлари қизил матолар билан 
ўралиб, «Асад – экинингни ясат», 
«Сув-зар, сувчи-заргар» шоирлари 
осилган.
Пахтачидан Норхол Қурбонова, Нарпайдан 

Бозор Донаева, Каттақўрғондан бир нечта бри-

гада бошлиқлари сўзга чиқиб, “ҳосилдорликни 
60 центнерга етказамиз”, дея ваъда беришди. 
Бадиий ҳаваскорлар ашула айтиб, рақсга туш-
ганда дастурхонга мева-чева, нон, полиз маҳ-
сулотлари, кўк чой қўйилиб, косаларда гўжа 
тортилди. Қошиқ келавермагач, ўша пайтдаги 
вилоят раҳбари Бектош Раҳимов туриб, “Ўр-
тоқлар, гўжа, мастава ва шўрвани косаси билан 
кўтариб ичади”, деб ўзи косани кўтарди.

Йиғилганлар ҳам “шундай-шундай”, дея 
таомни танавул қилишди.

Тоҳир НОРҚУЛОВ.

Моҳир ва тажрибали фотосуратчи 
Тоҳир Норқулов 50 йилдан ошди-
ки, таҳририятимиз билан ҳамкор-
лик қилади.
Ярим аср мобайнида газетамиз 
саҳифаларида у киши фотолавҳа 
тайёрлаб ёритмаган соҳа, таш-
килот қолмади ҳисоб. Шу вақт 
ичида Тоҳир ака туширган су-
ратлар бир-иккита музейни обод 
қилади.
Ўзининг 75 ёшини қаршилаётган 
устоз бугун ҳам вақтли матбуот 
нашрларига суратли лавҳалар 
тайёрлаш баробарида, ўтмиш 
хотираларини қоғозга тушириш 
билан банд.

Гўжани ҳам қошиқда ичадими?


